
Borgarráð

       

Viljayfirlýsing Reykjavíkurborgar og Byggingafélags námsmanna

Lagt er til að borgarráð samþykki framlagða tillögu að viljayfirlýsingu á milli Byggingafélags 
námsmanna og Reykjavíkurborgar um uppbyggingu á allt að 300 námsmannaíbúðum í Reykjavík á 
næstu árum.

Greinargerð:
Byggingafélag námsmanna og Reykjavíkurborg hafa átt í samstarfi um uppbyggingu 
námsmannaíbúða í Reykjavík. Byggingafélagið leigir nú út um 470 stúdentaíbúðir m.a. við 
Sjómannaskólann, við Stakkahlíð, við Naustabryggju,  Kapellustíg, Klausturstíg og Kristnibraut. 

Gert er ráð fyrir samstarfi um úthlutun og uppbyggingu á næstu tíu árum á um 300 stúdentaíbúðum á 
fjórum stöðum í borginni. Við Stakkahlíð fái byggingafélagið úthlutað tveimur lóðum samkvæmt 
deiliskipulagstillögu sem nú er til afgreiðslu hjá borgaryfirvöldum. Byggingafélagið er nú þegar með 
42 stúdentaíbúðir á næstu lóð. Í fyrirliggjandi deiliskipulagstillögu er gert ráð fyrir að taka hluta 
þeirrar lóðar undir hinar nýju byggingar. Þá er gert ráð fyrir að úthluta félaginu lóð fyrir 50 til 100 
námsmannaíbúðir í Bryggjuhverfi 3 sem nú er í skipulagsferli. Félagið hefur hug á að kannað verði 
nánar möguleikar á frekari uppbyggingu á lóðum félagins við Klausturstíg 1-11, Kapellustíg 1-13 og 
Kristnibraut 91-93. Við Klausturstíg og Kapellustíg er opið svæði sem mögulegt er að kanna með að 
nýta til þéttingar.

Við Sjómannaskólann er svæði sem aðalskipulag heimilar uppbyggingu á. Þar eru möguleikar til 
uppbyggingar stúdentaíbúða, en til þess að það geti orðið þarf að semja við ríkissjóð, sem er lóðarhafi
, um að fá stærri hluta af lóð skólans fyrir stúdentaíbúðir.

Í 3. tl. er nýmæli að verð fyrir byggingarrétt fari eftir mati á markaðsverði. Er þetta í samræmi við 
ákvæði í  11. og 12. gr. reglugerðar um stofnframlög ríkis og sveitarfélaga, 
húsnæðissjálfseignarstofnanir og almennar íbúðir nr. 555/2016. Þá er miðað við að Félagsbústaðir 
hafi kauprétt af 5% íbúða á umsömdu kaupverði sem að hámarki taki mið af útreikningi í samræmi 
við 12. gr. reglugerðarinnar.

Á fundi borgarráðs í nóvember 2014 var samþykkt viljayfirlýsing um samstarf milli sömu aðila um 
uppbyggingu stúdentaíbúða. Yfirlýsing sú, sem hér er til staðfestu, tekur við af þeirri samþykkt.

Dagur B. Eggertsson



     

Hjálagt:
Viljayfirlýsing milli Reykjavíkurborgar og Byggingafélags námsmanna um uppbyggingu allt að  300 
stúdentaíbúða í Reykjavík á næstu tíu árum.



  

 

DRÖG 

Viljayfirlýsing 

Í samræmi við markmið Húsnæðisstefnu Reykjavíkurborgar og Aðalskipulags Reykjavíkur 2010-2030 um 
fjölbreytt framboð húsnæðiskosta, aukið framboð húsnæðis fyrir alla félagshópa og félagslega fjöl-
breytni innan hverfa, gera Reykjavíkurborg, kt. 530269-7609, Ráðhúsi Reykjavíkur, og Byggingafélag 
námsmanna, kt. 700707-0750, Skeifunni 19, Reykjavík (hér eftir skammstafað BN) með sér svohljóðandi 
viljayfirlýsingu um uppbyggingu  allt að 300 stúdentaíbúða í Reykjavík á næstu tíu (10) árum: 

1. Reykjavíkurborg lýsir yfir vilja til að úthluta lóðum og byggingarrétti fyrir nemendaíbúðir á 
vegum Byggingarfélags námsmanna á eftirfarandi lóðum/svæðum: 

a. Tvær byggingalóðir fyrir um 100 nemendaíbúðir á KHÍ reit við Stakkahlíð í samræmi við 
fyrirliggjandi deiliskipulagstillögu. Vilyrðið er tímabundið til 1. desember 2017 og er háð 
því að BN geti sýnt fram á fjármögnun. 

b. Reykjavíkurborg og Byggingafélag námsmanna lýsa yfir vilja til að efni til viðræðna við 
ríkissjóð um að fá afnot af hluta af lóð Sjómannaskólans við Háteigsveg 35-39 og að 
endurskoða fyrirligjandi deiliskipulag á lóð félagsins að Háteigsvegi 31-33 til reisa þar 
um 50 námsmannaíbúðir. 

c. Reykjavíkurborg mun láta kanna hvort mögulegt er að nýta betur og fjölga íbúðum á 
lóðum BN við Klausturstíg 1-11, Kapellustíg 1-13 og Kristnibraut 91-93.  

d. Að BN verði úthlutuð lóð fyrir allt að 50-100 námsmannaíbúðir í Bryggjuhverfi 3, þegar 
deiliskipulag liggur fyrir. Vilyrðið er tímabundið. 
 

2. Hönnun íbúðarhúsnæðis verði í samræmi við markmið húsnæðisstefnu um fjölbreyttar húsa-

gerðir, blöndun íbúðagerða innan hverfa og aukið framboð smærri íbúða, fyrir alla félagshópa. 
 

3. Verð byggingarréttar fer eftir mati á markaðsverði, sbr. lög um stofnframlög. Greidd verða 
gatnagerðargjöld í samræmi við gildandi gjaldskrá Reykjavíkurborgar hverju sinni.  
 

4. Í leigusamningi um lóðirnar skal vera kvöð þess efnis að á lóðunum skuli byggðar eða reknar 
leiguíbúðir fyrir námsmenn og að eignarhald þeirra skuli ávallt vera óbreytt, nema að fengnu 
samþykki Reykjavíkurborgar. Jafnframt að ef borgarráð samþykkir framsal byggingarréttar þá 
áskilur Reykjavíkurborg sér rétt til viðbótargreiðslu fyrir byggingarrétt á viðkomandi lóð/lóðum  
með hliðsjón af markaðsverði sambærilegs byggingarréttar á hverjum tíma.  

 

5. Reykjavíkurborg áskilur sér einnig rétt til að setja sérstaka úthlutunarskilmála um framan-
greindar lóðir, sbr. 1. tölulið a til d, þessarar viljayfirlýsingar. 
 

6. Félagsbústaðir hf. hafa kauprétt að allt að 5% íbúða sem byggðar verða og getið er í töluliðum 
1a til og með 1d þessarar viljayfirlýsingar á umsömdu kaupverði sem tekur að hámarki mið af 
12. gr. reglugerðar um stofnframlög ríkis og sveitarfélaga, húsnæðissjálfseignarstofanir og 
almennar íbúðir, nr. 555/2016. 

 

7. Gildistími þessarar viljayfirlýsingar er tvö (2) ár frá undirritun hennar, en að þeim tíma liðnum 
áskilur Reykjavíkurborg sér rétt til að úthluta viðkomandi lóðum við Stakkahlíð (tl. 1a) og í 
Bryggjuhverfi 3 (tl. 1b) með byggingarrétti til annarra uppbyggingaraðila hafi ekki verið gefin út 
úthlutunarbréf vegna lóðanna. 

 

8. Úthlutun lóða/byggingarréttar og mögulegur fjöldi íbúða er með fyrirvara um endanlega 
niðurstöðu í samþykktu deiliskipulagi og aðra mögulega samninga við núverandi lóðarhafa, og 
eftir atvikum, samstarf við einkaaðila. 

9. Skrifstofu eigna- og atvinnuþróunar, í samstarfi við umhverfis- og skipulagssvið, er falið að 
framfylgja þessari viljayfirlýsingu. 
 

 

Viljayfirlýsing þessi var staðfest á fundi borgarráðs [Dags.] 

 

Reykjavík,      nóvember  2016. 
 
 

 _____________________________ _____________________________ 
 borgarstjóri f.h. Byggingafélags námsmanna 

